
Кіріспе

Еліміздің тәуелсіздік алғанына да 30 жыл 
болып, осы тәуелсіздік жылдарының қиын 
да болса әртүрлі кезеңдерден өткені баршаға 
мәлім. Тәуелсіздік алған жылдардан бастап 

Қазақстан Республикасы заңнамасына сәйкес қамаққа 
алуды жаза ретінде қолданудың кейбір өзекті мәселелері

Аңдатпа. Ұсынылып отырған мақалада Қазақстан Республикасының қылмыстық 
заңнамасында қамаққа алу түріндегі жазаны сотталушыларға қолданудың беретін 
нәтижелері мен басқа да өзекті құқықтық мәселелері ғылыми тұрғыдан зерттелген. 
2014 жылдың 3 шілдесінде  қабылданған қолданыстағы қылмыстық кодексінде қылмы-
стық құқық бұзушылықтар қоғамдық қауіптілік және жазаланушылық дәрежесіне қа-
рай қылмыстар және қылмыстық теріс қылықтар болып бөлінеді делінген. Қазақстан 
Республикасының қылмыстық кодексіндегі  қылмыс пен қылмыстық теріс қылық 
ұғымдарына түсінік беріп, қылмыстық теріс қылық жасағаны үшін қолданылатын 
қылмыстық жазаның бір түрі «қамаққа алу» жазасына  зерттеу жүргізген. 
Мақалада көршілес елдер Беларусь Республикасы мен Ресей Федерациясының заңнамала-
рында қамаққа алу жазасының қысқаша тарихына және тәжірибеде қалай қолданыла-
тындығы туралы және Қазақстан Республикасының қылмыстық заңнамасымен салы-
стырмалы зерттеулер жүргізілген.
  Автор ұлттық заңнамаға және кейбір шет мемлекеттердің заңнамасына құқықтық 
талдау жүргізе отырып, жаза ретінде қамаққа алуды қолданудың ұлттық тетігін 
жетілдіру бойынша өзінің ғылыми тұжырымдарын жасайды.
Түйін сөздер: Қазақстан Республикасының Қылмыстық кодексі; ұлттық заңнама; 
халықаралық құқықтық стандарт; қылмыстық жаза; қамаққа алу; қамақ үйлері; қыл-
мыстық теріс қылық.

Ата заңымызды - Конституцияны қабылдап, 
Ата заңымызға да және онымен қатар қылмы-
стық заңнамамызда да  уақыт талабына сай 
көптеген елеулі өзгерістер болды. 

Мемлекет пен қоғамның адам және азамат-
тардың құқықтары, оның бостандықтарының 

қорғалуын тиісті деңгейді жүзеге асыруда 
қылмыстық- құқықтық заңнамамыздың да 
ерекше орын алатынына дау жоқ. Әрине, 2014 
жылғы  3 шілдедегі Қылмыстық кодекс қолда-
нысқа енгізілген күннен бастап 1997 жылы 16 
шілдеде қабылданған Қылмыстық кодекстің 
күші жойылғаны белгілі. 

Жаңадан қабылданған қылмыстық ко-
дексіміздің басты міндеттері болып ол: адам, 
коғам және мемлекет мүддесін қорғау болып 
табылады. 

2014 жылғы  3 шілдедегі кодексте Қылмы-
стық құқық бұзушылықтар қоғамға қауіптілік 
және жазаланушылық дәрежесіне қарай қыл-
мыстар және қылмыстық теріс қылықтар 
болып бөлінеді. Бұндағы қылмыстық теріс 
қылық ұғымы жаңа қылмыстық заңнамамы-
здағы жаңа ұғым ретінде енгізіле отырып, 
қолданысын тапты десек болады.

Қылмыстық кодексте қылмыс ұғымына 
мынадай: «Айыппұл салу, түзеу жұмыстары, 
қоғамдық жұмыстарға тарту, бас бостандығын 
шектеу, бас бостандығынан айыру немесе өлім 
жазасы түріндегі жазалау қатерімен тыйым 
салынған айыпты жасалған, қоғамға қауіпті 
іс-әрекет (әрекет немесе әрекетсіздік) қылмыс 
деп танылады»- деген түсінік берілген.

Ал, қылмыстық теріс қылық болса: 
«Қоғамға зор қауіп төндірмейтін, жеке адамға, 
ұйымға, қоғамға немесе мемлекетке болмашы 
зиян келтірген не зиян келтіру қатерін туғы-
зған, оны жасағаны үшін мынадай жауап-
кершілік: айыппұл салу, түзеу жұмыстары, 
қоғамдық жұмыстарға тарту, қамаққа алу, 
шетелдікті немесе азаматтығы жоқ адамды 
Қазақстан Республикасының шегінен тысқа-
ры жерге шығарып жіберу түріндегі жаза көз-
делген, айыпты жасалған іс-әрекет (әрекет не 
әрекетсіздік) танылады»- делінген.[1]   

Қылмыстық кодекстiң ерекше бөлімінде:-
формальды түрде, қандай да бiр іс-әрекеттiң 
белгiлерi бар, бірақ маңызы жағынан бол-
машы болғандықтан, қоғамға қауiп төндір-
мейтін әрекет немесе әрекетсiздiк қылмыстық 
құқық бұзушылық болып табылмайды деп 
көрсетілген болатын. 

Бұндағы атап өтетін жайттардың бірі қыл-
мыстық құқық бұзушылық жасағаны үшін 

оған қолданылатын жаза түрі – «қамаққа алу» 
кодексте қылмыстық теріс қылық жасағаны 
үшін ғана қолданылады деп көрсетілген бола-
тын.  

Қылмыстық теріс қылық жасағаны үшін 
елімізде материалдық және іс жүргізу 
құқығының өзара байланысын ескере оты-
рып, ҚР Қылмыстық-процестік кодексіне іс 
жүргізудің жаңа түрі енгізілді ол, сотқа дейін-
гі тергеудің хаттамалық нысаны. Хаттамалық 
нысан-бұл тергеудің жеделдетілген және со-
нымен бірге жеңілдетілген түрі. Қылмыстық 
теріс қылықтар институтының тиімділігі жал-
пы әлемдік практикамен расталады.

Күдіктіге қатысты жасалған қылмыстық 
теріс қылықтың мән-жайлары туралы «Хатта-
ма жасау тәртібі» ҚР ҚПК-нің 527-бабына сәй-
кес хаттама жасалады, онда: оның жасалған 
уақыты мен орны, кіммен толтырылғаны және 
т. б. көрсетіледі. [2] 

Академик С.З. Зимановтың Қазақтың ата 
заңдары еңбегінде: «Қазақ құқығында өлім 
жазасы, түрмелер (зындандар) бас бостан-
дығынан айыру, денеге зақым келтіру, қыл-
мыстық қудалау болған жоқ. Барлық даулар 
азаматтық-құқықтық сипатқа ие болды және 
олар үшін мүліктік жауапкершілік қолда-
нылды» деп жазылған болатын. [3] Түрмелер 
мен зындандардың қазақ жерінде болмауына 
тарихи өзгеріс жасаған Ресей патшалығының 
отарлау саясатымен қазақ даласына XVIII-XIX 
ғасыр кезеңінде Ресей заңдарының енуімен қа-
маққа алу жазасы келді десе болады. 

Қазіргі таңдағы еліміздегі сотпен тағайын-
далған және қамаққа алу жазасының тиісті 
қолдануына кедергі жасап отырған проблема-
ларының ішінде қарастыратын мәселенің бірі 
- ол қамаққа алу үйлерінің жоқтығы, яғни, 
бірде-біреуі салынбағандығы. 1997 жылдан 
бастап, осы уақытқа дейін шешімін таппаған, 
әліде болса толғандыратын мәселелердің бірі 
десек болады.

Зерттеу әдістері

Ұсынылған зерттеу жұмысында құқықтық 
зерттеудің жалпы әдістері, логикалық талда-
удың диалектикалық әдістері кеңінен қолда-
нылды. 

Қазақстан Республикасы заңнамасына сәйкес қамаққа алуды жаза ретінде...

Талқылау

Қазақстан Республикасының қылмыстық 
кодексінде қылмыстық теріс қылық жасаға-
ны үшін қолданылатын жазаның бір түрі 
болып –«қамаққа алу» жазасы болып табы-
лады. Қылмыстық заңнамамызды халықара-
лық-құқықтық стандарттардың нормалары-
на сәйкестендіру үшін, жаңадан қылмыстық 
және қылмыстық-атқару заңнамасын қалып-
тастыру құқық қолдану практикасына қыл-
мыстық жазалардың жаңа түрлерін қосымша 
енгізуге негізделіп жасалған болатын. 

Қылмыстық заңнаманы қолдану тарихы 
бізге бас бостандығынан айырудың қысқа 
мерзімін тағайындамауға үйретеді, өйткені 
бұл шара тиімсіз болып табылады. 1997 жылғы 
ҚР Қылмыстық кодексін әзірлеу кезінде осы 
тәжірибені ескере отырып, жазалау жүйесіне 
бас бостандығынан айырудың қысқа мерзімі-
не ұқсас жазаның жаңа түрін енгізу, бірақ оны 
қамаққа алу деп атау туралы шешім қабыл-
данды. Бұл шараның жағымсыз қасиеттерін 
бейтараптандыру үшін жазаны арнайы қамақ 
үйлерінде өтеу болып белгіленді және онда 
тек қамаққа алынғандар ұсталатын түзеу ме-
кемесінің жаңа түрін анықтау туралы шешім 
қабылданды. [4]

Бас бостандығынан айыру түріндегі жаза-
ны пайдалану көлемін қысқарту пенитенци-
арлық жүйеде пайыз коффициентін азайту 
ғана емес, ол мемлекет үшін және қоғам үшін 
де, заң саласы бойынша зерттеулер жүргізген 
көптеген ғалымдар дұрыс деген тұжырымда-
рын келтіреді. Қамаққа алудың мәні сот-
талғандарды оқшаулап, олардың құқықтары 
мен заңды мүдделерінен айыру және шектеу-
лерден тұрады. Қылмыстық жазалардың ара-
сында қамаққа алу ерекше болып табылады. 
Себебі, ол сотталған адамды қоғамнан қатаң 
оқшаулауға байланысты жаза ретінде қара-
стырылады, бірақ бас бостандығынан айыру 
түріндегі жаза болып есептелмейді. Қамаққа 
алу жазасын орындау үшін оларға арнайы-
лап салынған қамақ үйлерінде сотталғандар-
ды қоғамнан қысқа мерзімді қатаң оқшаулап 
ұстау болып табылады.

Алдымен, қамаққа алу жаза түрін талқыла-
уда шет мемлекеттердің тәжірибесіне, олар-

дың заңнамаларына тоқтала кетейік. Мысалы: 
көршілес ел Ресейде тұтқындау (қамаққа алу) 
1845 жылғы қылмыстық және түзеу жазалары 
туралы кодексте қарастырылған болатын ол 
үшін ауырлығы төмен қылмыстар үшін жаза 
ретінде қолданылатын бас бостандығынан 
айырудың төменгі сатысы болып саналды. 
Жаза ретінде қамауға алу кінә шарасына бай-
ланысты төрт дәрежеге бөлінді: үш аптадан 
үш айға дейін, жеті күннен үш аптаға дейін, 
үш күннен жеті күнге дейін, бір күннен үш 
күнге дейін. Тұтқындалған сотталғандар қа-
мауға арналған үйлерде ұсталды; сонымен 
бірге олардың негізгі азаматтық құқықтары 
сақталды. 7 күнге дейінгі мерзімге қамауға алу 
тұрғылықты жері бойынша өтелуі көзделді. 
Сотталған офицерлер жазасын гауптвахтада 
өтеген. Сотталғандарды жынысы, жасы және 
тектік-топтық құрамы бойынша бөлу көздел-
ді. Жақын туыстары қатты ауырған жағдайда 3 
күнге дейін баруға рұқсат етілді. Тұтқындарға 
киім берілмеді, сотталғандар 7 күннен астам 
мерзімге мәжбүрлі еңбекке тартылды. 

1903 жылғы Қылмыстық кодекске сәйкес 
қамауға алу бір күннен алты айға дейін, ал 
кейбір ерекше жағдайларда бір жылға дейін 
тағайындалуы мүмкін. Бұл жаза қамауға ар-
налған үйлерде өтелді. Кеңестік Қылмыстық 
кодекстерде қамауға алу жазаның ерекше түрі 
ретінде ерекшеленбеді. 1922 жылғы РСФСР 
ҚК жобасын талқылау кезінде қысқа мерзімді 
қамауға алу түзеу әсерінің шарасы ретінде 
сотталғандарды жеке камераларға орналасты-
румен байланысты болуы тиіс екендігі атап 
өтілді, бұл іс жүзінде іске асырылмады. [5]

Қамаққа алу Ресейдің қылмыстық заңна-
масында 1996 жылғы Қылмыстық кодекстің 
қабылдануымен ғана пайда болады. Ресейдің 
қолданыстағы қылмыстық Заңында ол жаза-
ның негізгі түрлерінің бірі ретінде тағайын-
далады (бір айдан алты айға дейін). Егерде 
тағайындалған жаза міндетті немесе түзеу жұ-
мыстары қамаққа алу жазасымен алмастыры-
латын болса, онда ол бір айға дейінгі мерзімге 
тағайындалады. Қамауға алу түріндегі жазаға: 
қылмыс жасалған уақытта он сегіз жасқа тол-
маған адамдар (кәмелетке толмағандар), жүк-
ті әйелдер және 14 жасқа дейінгі балалары бар 

әйелдер тартылмайды. Әскери қызметшілер 
қамауға алуды гауптвахтада өтейді. [6]

Ал Беларусь Республикасының қылмы-
стық заңнамасында, яғни, қылмыстық-атқару 
кодексінің (бұдан әрі —БР ҚАК) 59-бабының 
2-бөлігіне сәйкес сотталғандарды қамаққа алу 
жазасын өтеу үшін жалпы режим жағдайында 
түрмеде жазасын өтеп жүрген сотталғандар 
үшін белгіленетін ұстау шарттары қолданы-
лады екен. Жалпы қылмыстық құқық теори-
ясында қамаққа алу түріндегі жаза қатысты 
қысқа мерзімді бас бостандығынан айырумен 
байланысты әртүрлі көзкарастар қалыпта-
сқан. Мысалы, М. Д. Шаргородский мұндай 
жазаның тиімсіздігіне  былай деп назар аудар-
ды: «ол қылмыскерді осындай қысқа мерзім-
де түзете алмайды» деген тұжырымға келсе, 
И.Аденес атап өткендей: «түрменің түзету 
әсеріне сену, демек, қалағаныңызды жарамды 
деп қабылдау» десе, А. И. Коробеев: «тұтқын-
дау-бұл пенитенциарда қолданылатын таңқа-
ларлық сипаттағы шаралардың классикалық 
түрі». Бұл жазаны қылмысқа қарсы шаралар 
жүйесіне енгізген заң шығарушы қамаққа алу 
қылмыскерлердің белгілі бір санатына қатты 
психологиялық әсер етеді деп сенгеніне күмән 
жоқ, олар енді өздері ғана емес, басқаларға 
да «тапсырыс бермейді» деген болатын. Әри-
не, осындай қатал режиммен түрмеде болу 
фактісі көптеген адамдарға ерекше әсер етуі 
мүмкін деді. Беларусь Республикасының ҚАК 
58-бабының 1, 2-тармақтарына сәйкес қамаққа 
алуға сотталғандар сотталған жері бойынша 
қамаққа алу үйлерінде жазасын өтейді делін-
ген. Беларусь елінде қамаққа арналған үйлер 
оқшауланған мекеме ретінде түзеу колония-
ларының, түрмелердің және тергеу изолятор-
ларының аумағында орналасқан екен.

Қамаққа алудың қылмыстық жаза түрі 
ретіндегі ерекшелігі қысқа мерзімдермен 
және барынша шоғырланған, қатаң жазалау 
ықпалымен айқындалады. Беларусь Респу-
бликасы Қылмыстық кодексінің 54-бабының 
1-бөлігіне сәйкес жазаның ұзақтығы бір айдан 
алты айға дейін белгіленеді. Жазаның ең ұзақ 
мерзімі алты айдан аспауы керек, кәмелетке 
толмағандар үшін - төрт ай,  ал ең төменгісі — 
бір ай, ал кейбір жағдайларда бір айдан да аз 
болуы мүмкін. [7] 

Ал, Қазақстан Республикасының қылмы-
стық заңнамасында қылмыстық теріс қылық 
жасағаны үшін қолданылатын қамаққа алу 
жазасының санкциясы он тәуліктен елу 
тәулікке дейінгі мерзім деп көрсетілген бо-
латын. Сотталушының ұсталған уақыты қа-
маққа алу мерзіміне қосылып есептелінеді. 
Бір ерекшелік, қамаққа алу жазасы кәмелетке 
толмағандарға қатысты және жүкті әйелдерге, 
жас балалары бар әйелдерге, жас балаларын 
жалғыз өзі тәрбиелеп отырған еркектерге, 
елу сегіз жастағы және ол жастан асқан әй-
елдерге, алпыс үш жастағы және ол жастан 
асқан еркектерге, бiрiншi немесе екiншi топ-
тағы мүгедектерге тағайындалмайды. Ал, 
әскери қызметшілерге болса қамақта болуды 
гауптвахтада өтейді деп ҚР Қылмыстық ко-
дексінің 45-бабында көрсетілген.

Қамаққа алу түріндегі жазаны орындау 
заңды күшіне енген сот үкімі негізінде қа-
маққа алу түріндегі қылмыстық жазаны өте-
уге арналған сотталған жері бойынша арнау-
лы қабылдау орындарында (бұдан әрі– АҚО) 
немесе тергеу изоляторларының оқшаулау 
учаскелерінде (бұдан әрі – ТИ) жүзеге асыры-
лады.

Қамаққа алу түріндегі жазаны орындауды 
жүзеге асыруды «Қамаққа алу түріндегі жа-
заны орындауды жүзеге асыратын арнаулы 
мекемелердің қызметі мен ішкі тәртіптемесін 
ұйымдастыру қағидаларын бекіту туралы» Қа-
зақстан Республикасы Ішкі істер министрінің 
26 шілде 2017 жылғы № 504 бұйрығымен рет-
теліп жүзеге асырылады. 

Ерлер, әйелдер, сондай-ақ бұрын жаза-
сын өткерген және соттылығы бар адамдар 
бөлек ұсталады. Сотталғандардың ішінде су-
дьялар, құқық қорғау, арнайы мемлекеттік 
органдардың бұрынғы қызметкерлері, басқа 
сотталғандардан оқшау ұсталады. Олар күні-
не ұзақтығы бір жарым сағаттан аспайтын 
сейілдеу пайдаланылады. Сотталғандар ка-
мераларды жабдықтау үшін қойылатын та-
лаптарға сәйкес құлыппен жабылатын жаб-
дықталған жалпы камераларда ұсталады. 
Сотталғандарды бір адамдық камераларға ор-
наластыру прокурормен санкцияланған АҚО 
немесе ТИ бастығының дәлелдi қаулысы бой-
ынша қарастырылады.   [8]

Қазақстан Республикасы заңнамасына сәйкес қамаққа алуды жаза ретінде...

Сотталғандар хат алмасу, адвокаттардың 
заң көмегін алу, қысқа мерзімді сыртқа шығу 
сияқты т.б. құқықтарын пайдалануға құқылы.

Отандық ғалым, профессор А.Н. Ағыбаев-
тың түсіндірмесінде: «Қамаққа алу өзінің мәні 
жөнінен қысқа мерзімдегі бас бостандығынан 
айыру болып табылады. Қамаққа алу негізгі 
жаза ретінде сот арқылы заңда тура көрсетіл-
ген ретте ғана тағайындалады» деп көрсеткен. 
[9] 

Ал, профессор И.Ш. Борчашвили: «қа-
маққа алудың ерекшелігі-бұл жазаның ерекше 
мәртебесінде, жазаны арнайы мекемелерде 
өтеуді көздейді, бұл кінәлілерді түзеу коло-
нияларына жіберумен байланысты әлеумет-
тік жағымсыз салдардың пайда болу қаупін 
азайтуға мүмкіндік береді» деген болатын. 
[10] Бұл ғалымдардың пікірімен келісе оты-
рып, мынадай қорытынды шығаруға болады: 
қамаққа алу жазасы бас бостандығынан қысқа 
мерзімге айырудың альтернативті (балама) 
түрі десек болады. Бірақ, өз ерекшелігімен 
жеке дара жаза ретінде тиімді жақтарымен 
жаза жүйесіне енген жаза деп түсінуіміз ке-
рек. Ол алғаш құқық бұзған адамдар мен жа-
засын қамаққа алу түріне ауыстырғандарға 
және т.б. тұлғаларға қолданылғанда бас бо-
стандығына айырылған адамдармен қылмы-
стық әлемде бірнеше қылмыс жасаған тұлға-
лармен қосылуға мүмкіндік бермей, оларға 
қылмыстық ниет-пиғылдың әсер ету қауіпі аз 
десек болады. Демек, елімізге жаза жүйесінің 
пенитенциарлық мекемелерінің бір ерекше 
түрі ретінде қамақ үйлерінің салынуы қыл-
мыстылықпен күресудің бір шешімін табар 
жолы десек болады.

Профессор А. В. Наумов: «қамаққа алу-бұл 
қылмыскерге қылмыстық жазаның нені біл-
діретіні, жазаның бұл түрі ұзақ мерзімге бас 
бостандығынан айырылуы мүмкін екендігі ту-
ралы ескерту» деп дұрыс атап өткен болатын. 

А.Б. Сакенованың пікірінше, «сотталған 
әскери қызметшілерге қатысты қамаққа алу-
ды орындау мүмкіндігі қазіргі кезде басқа 
адамдарға қатысты қамаққа алудан айыр-
машылығы анағұрлым нақты, өйткені сот-
талған әскери қызметшілер үшін жеке қамауға 
алу үйлерін салу қажеттілігі жоқ». Қазақстан 

Республикасы Президентінің 2007 жылғы 05 
шілдедегі Жарлығымен бекітілген Қазақстан 
Республикасы Қарулы Күштерінің, басқа да 
әскерлері мен әскери құрылымдарының ішкі 
қызмет Жарғысының 207-тармағына сәйкес га-
уптвахта әскери қызметшілерді қамауда ұстау 
үшін әскери полиция органдары жанында 
жабдықталған үй-жай деп аталады. [11]  

Алайда, бұл пікірмен толықтай келісуге 
болмайды. Өйткені, қамаққа алу жазасы тек 
әскери қызметшілерге қатысты тиісті деңгей-
де орындалауы шешімін тауып отыр ма деген 
ойға әкелуі мүмкін. Сондықтан, қылмыстық 
заңнамамыздың жаза жүйесінде ойып орын 
алып отырған қамаққа алу жазасы соттардың 
қылмыстық жазаны тағайындау барысында 
көп ойланбайтын шешім қабылдау үшін, эко-
номикалық, қаржылай шешімді талап ететін 
болса да, заңнамада көрсетілгендей мемлекет 
қамақ үйлерін салу үшін нақ шешімін таба-
тын қадамдарға барып, кемінде әр облыстар-
да және республикалық маңызы бар қалалар-
да қамақ үйлерін салу қажет деп ойлаймыз. 
Ал біздің еліміздің тәжірибесінде қамаққа 
алу жазасын сотталғандар арнаулы қабылдау 
орындарында, тергеу изоляторларында жаза-
сын өтеуі сотталғандарға жазаны өтеу бойын-
ша тиісті жағдай жасалмағандығы сот тәжіри-
бесінде бұл жазаны қолдануды шектелумен 
аяқталатыны статистика көрсетіп отыр.  

Нәтижелер

Сонымен, Беларусь мемлекетінде қамаққа 
алу жазасына сотталғандарды ұстау, түзеу 
мекемелерінің жалпы режимінің тәртібі-
не сәйкес реттеліп, жүзеге асырылады. Ал, 
Қазақстанда сотталғандарды қамақта ұстау 
мерзімі мен тәртібі өзіндік ерекшеліктерімен 
айқындалады. Өйткені, республикамыздағы 
түзеу мекемелеріндегі сотталушылар мате-
риалдық тұрғыдан толықтай мемлекет есебі-
нен қамтамасыз етіледі. Тек, бір ерекшелік 
қамаққа алу жазасы қолданылған сотталған-
дар заттай мүлікпен қамтамасыз етілмейді, 
оларға азаматтық үлгідегі бір түсті киім, хат 
жолдау өздерінің есебінен жүргізіледі.

М.А. Алдиярхан

Зерттей келе, біз мынадай ойға келеміз: 
мысалға, сотталушы заң талаптарына сәйкес 
жазасын қамаққа алу түрінде өткерді. Бірақ  
ол жәбірленушіге келтірген зиянын толты-
рып бермеді, бұл тұрғыда оған қатысты жаза-
дан құтылмайтындық қағидаты қолданылды. 
Ал, жәбірленушіге оның мүліктік құқықта-
рына зиян келтірілген мөлшері еш уақытта 
уақтылы қалпына келтірілмейді. Себебі, ол 
азаматтық-құқықтық қатынастар арқылы 
шешіледі. Осы тұрғыда Ресей мемлекетінде-
гі жазаның бір түрі -міндетті жұмыс сияқты, 
еліміздегі қамаққа алу жазасына кесілгендерге 
жәбірленушінің бұзылған мүліктік құқықта-
рын қалпына келтіру үшін қамақ үйлерінде 
сотталғандарды белгіленген ақылы жұмыспен 
қамтамасыз ету қажет деп ойлаймыз.   

ҚР Жоғарғы Сотының 2020 жылдың жұ-
мысын қортындылау жыйыны өткен бола-
тын. Қазақстанның «түрме индексі» бойынша 
жағдайы 5 позицияға жақсарды. Тергеу судья-
лары материалдарды 8,2%-ға артық (шама-
мен 100 мың) қарап, қамаққа және үй қамаққа 
санкция беруден жиі бас тартты. 2020 жылы 
сотталғандар саны 10%-ға артты (27 мыңнан 30 
мыңға) деп мәлімдеген болатын. [ 12]

Қазақстан Республикасының 1997 жылғы 
Қылмыстық кодексінің алғашқы редакция-
сында қамаққа алу жазасының мерзімі бір 
айдан алты айға дейін деп белгіленген бола-
тын.[13] Алайда, қамақ үйлерінің салынбаған-
дығынан бұл жазаны қолдануды кейінге 2003 
жылға дейін, одан кейін 2008 жылға дейін ше-
гертілген болатын. Бұл жазаның тәжірибеде 
нақты қолдануы 2017 жылдың 1 қаңтарынан 
бастап қана қолданысын тапты десек болады. 

Қазақстан Республикасының Бас Прокура-
турасының құқықтық статистика және арнайы 
есепке алу жөніндегі комитетінің мәліметтері-
не сүйенсек, ҚР Қылмыстық Кодексінің 45-ба-
бында көзделген қамаққа алу сияқты қылмы-
стық жазаның мұндай түрін соңғы жылдары 
сот сирек тағайындады. Мысалға, 2017 жылы 
қамауға алу түріндегі жазаға 10 адамға қаты-
сты қолданылса, 2020 жылы барлығы 4 адамға 
қатысты қолданылған. Оның ішінде қылмы-
стық теріс қылық жасағаны үшін 3 адам болса, 
ал 1 адамға қатысты онша ауыр емес қылмыс 
жасағаны үшін қолданылған екен.[14]

Ал Ресей Федерациясының Жоғарғы Соты 
Жанындағы Сот Департаментінің баспасөз 
қызметінің дерегіне сүйенсек, 2020 жылдың 
бірінші жарты жылдығында екі сотталушыға 
қамаққа алу жазасы тағайындалған екен. 

Әділет министрлігі 2005 жылы қамауға 
алуды жаза түрлерінен алып тастауды ұсын-
ды. Ведомствоның пайымдауынша, қамауға 
алу сотталғандарды бас бостандығынан ай-
ырылғандармен салыстырғанда қолайсыз 
жағдайға душар етеді: қамауға алынған сот-
талғандарға кездесуге, сәлемдемелерге тый-
ым салынады, олар ақы төленетін жұмысқа 
тартылмайды, тапқан ақшасына азық-түлік 
сатып ала алмайды, сондай-ақ жалпы және 
кәсіптік білім алу мүмкіндігінен айырыла-
ды. [15] Бұл ұсыныстың негізінде жатқан ке-
лелі мәселелер біздің елімізде де орын алып 
тұрғаны белгілі. Бірақ, қамаққа алу жазасын 
заңнамамыздан алып тастау бір жағынан 
тиімсіз, жоғарыда атап өткендей бұл жаза өз 
ерекшелігімен сипатталады, яғни, бұл жаза 
түрін алып тастап сотталған адамдарға қысқа 
мерзімді бас бостандығынан айыру жазасын 
барлығына қолданатын болсақ, онда алғаш 
рет сотталған адамға түзеу мекемелерінде 
қылмыстық әлемнің әдеп-ғұрыптары әсер 
етіп, одан ол тұлға қайтып құқық бұзушылық 
жасамауына кім кепіл. Демек, барлық сот-
талғандар өз өмірлік парақшасына соттылық 
деген таңбаны басып алып шығатыны айқын. 
Ал оның салдары қоғамымызда жұмысқа ор-
наласуға кедергі жасайтыны баршаға мәлім.

Сот үкімдерінің статистикасына сүйенетін 
болсақ негізінен, бас бостандығынан айыру-
мен байланысты емес нақты жазаларды қол-
дану мүмкіндігінің болмауына байланысты, 
белгілі бір мерзімге шартты түрде бас бостан-
дығынан айыруды шектеусіз қолдану кезінде 
құқық қолданушының жазаның бұлтартпа-
стығы қағидатын ұстанатынын көрсетеді. Бұл 
көбінесе қылмыстық-құқықтық ықпал ету 
шаралары жүйесінде қалыптасқан, қоғам-
дық жұмыстар, түзеу жұмыстары және қа-
маққа алу түріндегі жазаларды қолданысқа 
енгізуді кейінге қалдыру салдарынан бас бо-
стандығынан айыру мен бас бостандығынан 
айыруға байланысты емес жазалар арасын-

Қазақстан Республикасы заңнамасына сәйкес қамаққа алуды жаза ретінде...

дағы алшақтыққа байланысты. Мұның нәти-
жесі шартты түрде сотталғандардың қайта 
қылмыс жасауына әкеп соғады. Сондықтан, 
қамаққа алу жазасы қылмыстық заңнамада 
тек орын алып қана тұрмай, іс жүзінде жүзе-
ге асырылатын шешімін табуы тиіс. Қылмы-
стық теріс қылық жасаған тұлғаларға қатысты 
оның ішінде құқық бұзушылықты алғаш рет 
жасаған тұлғаларға және өзге де айыппұл, тү-
зеу жұмыстары немесе қоғамдық жұмыстарға 
тарту сияқты жазаларды қамаққа алумен 
ауыстырғандарға да ерекше әсер етіп, қайта-
лап құқық бұзушылық жасауға ескерту сипа-
тымен орын алады деп ойлаймыз. 

Бұл тұрғыда қамаққа алу жазасын қорқы-
тушылық сипатымен ғана құқық бұзушы 
тұлғаға ықпал етуімен ғана емес, тәрбиелік 
сипатта жазаның негізгі мақсаттары ретінде 
де ол жазаның түпкілікті мақсатына жетуі 
тиіс. Сол себептен, мемлекет тарапынан қа-
мақ үйлерін салу жедел шешімін табуы тиіс 
және де қамаққа алу мерзімі қылмыстық теріс 
қылықтар үшін тағайындалатын жазалардың 
ішіндегі ауыр жаза ретінде санасақ, қамаққа 
алудың мерзімі он тәуліктен елу тәулікке 
дейінгі уақыт өте аз десек болады. Яғни, сот-
талушыға «шоктық» әсерден бөлек, тәрби-
елік ықпалы бар шараларды қолдану қажет. 
Ол үшін біріншіден, қамаққа алу мерзімінің 
санкциясын кемінде бір айдан алты айға дей-
ін ұзарта отырып, арнайы қамақ үйлерінде 
ақылы жұмыс жасай алатындай жағдайларды 
ұйымдастыру қажет. Екіншіден, әр түрлі үй-
ірмелерден адамның ыңғайына қарай қысқа 
мерзімде бір кәсіптік шеберлікке оқытып, 
біліктілік сертифакатын беретін жағдай жа-
сау қажет. Бұл шараларды жүзеге асыру үшін 
сотталған тұлғаға аз уақыт ішінде құқықтық 
ықпал ету нәтижесін береді деп ойламаймыз. 

Мысалға, 2020 жылдың қаңтар айында аза-
мат Н. қатысты Алматы қаласының №2 Медеу 
аудандық сотымен ҚР ҚК 296 бабы, 2 бөлігімен   
мемлекет пайдасына (20 айлық есептік көрсет-
кіш) 53  020 теңге мөлшерінде айыппұл өндіру 
туралы үкім шығарылған болатын. Ол бой-
ынша атқару өндірісі жүргізіліп, сот орында-
ушымен 2020 жылдың желтоқсан айына дейін 

айыппұл өндірілмеген. Себебі, сотталған Н. 
ерікті түрде бір ай ішінде төлей алмай жал-
тарған, соңында сот орындаушы басқа жаза-
мен ауыстыруды сұраған. ҚР Қылмыстық ко-
декстің 41 бабтың 6 бөлігінде былай делінген: 
«қылмыстық теріс қылық жасағаны үшін сот-
талғандарға – төленбеген айыппұлдың бір ай-
лық есептiк көрсеткiші үшін қоғамдық жұмы-
стардың бір сағаты есебімен, яғни, қоғамдық 
жұмыстарға тартумен, не төленбеген төрт ай-
лық есептiк көрсеткiш үшін қамаққа алудың 
бір тәулік мерзім есебімен қамаққа алу жа-
засымен алмастырылады». Ол бойынша сот 
орындаушысының ұсынысымен №2 Медеу ау-
дандық соты 2020 жылдың желтоқсан айында 
азамат Н. – нан мемлекет пайдасына (20 айлық 
есептік көрсеткіш) 53  020 теңге мөлшерінде 
айыппұл өндіру туралы үкімді 20 сағат қоғам-
дық жұмыстарға тартуға ауыстырған. [16]  Бұл 
бір мысалдың өзінен байқауға болатынымыз  
сотталушыға қатысты қолданылған жаза ай-
ыппұл 1 жылға дейін орындалуын таппай, 1 
ай ішінде төлеу міндеттемісін сотталушы та-
рапынан орындалмаған. Мұндай сотталушы-
ларға қатысты жазаны дер кезінде алмастыру, 
яғни қамаққа алу түріндегі жазаны қолдану 
сотталушыға қылмыстық-құқықтық ықпалын 
тигізер зор үлесі бар деп ойлаймыз.

Қорытынды

Қорытындылай келе, Ресей мен Беларусь 
елдерінің заңнамаларында қамаққа алудың 
шекті мөлшері 6 айға дейін деп көрсетілген. 
Біздің пікірімізше, қамаққа алудың шекті 
мөлшерін осындай мерзімде көрсету дұрыс. 
Себебі, қысқа мерзімге қамаққа алу жазаның 
мақсатына жетуге нәтиже бермейді. ҚР Қыл-
мыстық кодексінің 39- бабында қылмыстық 
жазаның мақсаты: «Жаза әлеуметтiк әдiлет-
тiлiктi қалпына келтiру, сондай-ақ сотталған 
адамды түзеу және сотталған адамның да, 
басқа адамдардың да жаңа қылмыстық құқық 
бұзушылықтар жасауының алдын алу мақ-
сатында қолданылады» деп белгіленген. [1] 
Демек, сотталушыны түзеу үшін, қамаққа 
алу жазасының мерзімін алты айға дейін 

М.А. Алдиярхан

ұзарту оның сотталған тұлғаға тиімді әсерін 
береді деп ойлаймыз. Ал, қамаққа алу жа-
засын қылмыстық теріс қылықтар жасағаны 
үшін қолданылатын болғандықтан оны сот-
талушыны қоғамнан оқшаулап ұстаудың бас 
бостандығынан айырудың альтернативті (ба-
лама) жеңілдетілген түрі деп қарастырғаны-
мыз жөн. Ендеше, ҚР Қылмыстық заңнамасы-
на қылмыстық жазаның әлеуетін арттыру мен 
оңтайландыру жолында мынадай өзгерістер 
мен толықтырулар енгізу қажет деп санай-
мыз:

- Қамаққа алуды бір айдан алты айға дейінгі 
уақытқа қолдануды ҚР Қылмыстық кодексінің 
45-бабының санкциясына өзгерту енгізу керек;

- Қамақ үйлерін арнаулы қабылдау орын-
дары мен тергеу изоляторларынан бөлек оқ-
шаулау жерлерге салу. Құрылысты бастапқы-
да Республикалық маңызы бар қалалар мен 
әрбір облыстарға салудан бастау қажет. 

- Онда сотталушы ақылы еңбекпен жұмыс 
жасай алатын жағдай туғызуды қарастыру ке-
рек және мемлекетке, сотталған адамға пай-
далы қоғамдық жұмыстарға тартуға, қысқа 
мерзімдік кәсіби шеберлікке оқытатын кур-
стар мен біліктілік сертифакатын беретін оқу 
орталықтарды ұйымдастыру қажет.

Қамаққа алу сотталушыға қысқа мерзімді, 
бірақ өте ауыр әсер етумен байланысты екен-
дігі атап өтілді. Қамаққа алу бұрын бас бо-
стандығынан айыру жазасын өтемеген адамға 

күшті түзету әсерін тигізеді деген қорытын-
дыға келеміз. 

Бас бостандығынан айырумен байла-
нысты емес жазаларды қолданудың заңна-
малық шектерін ғылыми негізделген, оны 
тәжірибеде қолдануды кеңейту пенитенци-
арлық жүйені ізгілендіруге жағдай жасайды 
деген тұжырым бар. Жазаларды қолдануда 
олардың нәтижелілігі, гуманизм мен әділ-
дік қағидасы рухында жетілдіруді осы келелі 
мәселеге жүйелі көзқарассыз қамтамасыз 
ету мүмкін емес. Ғылымның әртүрлі салала-
рындағы құбылыстарды зерттеудің жүйелі 
тәсілін қылмыстық-құқықтық ғылымда еле-
мей кетпеуге болмайды. Егер ғылыми әзір-
лемелер оның терең тарихи дамуындағы 
қылмыстық-құқықтық ықпал ету шаралары 
жүйесін салыстырусыз және жеткілікті зерт-
теусіз жүргізілсе, Қазақстанда қалыптасқан 
қылмыстық жазалау жүйесінің элемент-
терін шет елдердегі жазалау жүйелерінің 
элементтерімен салыстырса және шетелдік 
тәжірибені қылмыстық-құқықтық ықпал ету 
шараларының қолданыстағы жүйесіне қосу 
мүмкіндігін қарастырса, жұмыс нәтижелі бо-
лар еді. Қазақстан Республикасының қолда-
ныстағы Қылмыстық және қылмыстық-атқару 
кодекстерінің жетілдірілуімен қазіргі заманғы 
шындыққа және жалпы қабылданған халықа-
ралық заң нормаларына сәйкес келуі мүмкін 
болары сөзсіз.

Некоторые актуальные проблемы  применения ареста в качестве наказания в соответствии с 
законодательством Республики Казахстан

Аннотация. Автором с научной точки зрения изучены результаты и другие актуальные правовые 
вопросы применения наказания в виде ареста для осужденных в соответствии с уголовным законодатель-
ством Республики Казахстан. В действующем Уголовном кодексе, принятом 3 июля 2014 года, говорится, 
что уголовные правонарушения в зависимости от степени общественной опасности и наказуемости под-
разделяются на преступления и уголовные проступки. Проведено научное исследование в отношении 
уголовного наказания в виде «ареста», применяемого за совершение уголовного проступка. Также дается 
разъяснение понятиям преступления и уголовного проступка в Уголовном кодексе Республики Казах-
стан.

В статье приведены сравнительные исследования краткой истории и практики применения наказа-
ния под арестом в законодательстве Республики Беларусь и Российской Федерации, а также в уголовном 
законодательстве Республики Казахстан.

Автор, проводя правовой анализ национального законодательства и законодательства некоторых 
иностранных государств, делает свои научные выводы по совершенствованию национального механизма 
применения ареста в качестве наказания.

Ключевые слова: Уголовный кодекс Республики Казахстан; национальное законодательство; между-
народно-правовой стандарт; уголовное наказание; арест; арестные дома; уголовный проступок.

Some vital aspects  of using the  arrest as a punishment in accordance with the legislation 
of the Republic of Kazakhstan

Abstract. The article investigates results and other relevant legal issues of the use of punishment in the form of 
arrest by convicts in the criminal legislation of the Republic of Kazakhstan. The current Criminal Code, adopted 
on July 3, 2014, states that criminal offenses, depending on the degree of public danger and punishability, are 
divided into crimes and criminal offenses. I conducted a study on the type of criminal punishment in the form 
of «arrest» used for committing a criminal offense. An explanation is also given on the concept of a crime and a 
criminal offense in the Criminal Code of the Republic of Kazakhstan.

The article represents comparative research of the brief history and practice of applying punishment under 
arrest in the legislation of the Republic of Belarus and the Russian Federation, as well as in the criminal legislation 
of the Republic of Kazakhstan.

The author makes his scientific conclusions for improving the national mechanism for applying arrest as a 
punishment conducting a legal analysis of national legislation and the legislation of some foreign states.

Keywords: Criminal Code of the Republic of Kazakhstan; national legislation; international legal standard; 
criminal punishment; arrest; houses of detention; criminal offense.

